Anda: eskulturagile “eraikitzailea”

J osé Ramén Anda

Goikoetxearen kasua
bitxia da benetan, eta, eskultura garaikidearen tes-
tuinguruan bakarra ez bada be, kasu berezienetakoa
da. Prestigio handikoa izan arren, ezagutza eskas
baizen partzialaren iluntasuna jabilko atzetik. Bere
erakusketaren bat ikusi ostean edo argitalpenen ba-
tean bere lan ospetsuenetakoen erreprodukzinoak
ikusi ostean, eskulturazale guztiek dakie zeintzuk
diran Andaren lanak. Halanda be, oso gitxik dakie
zelan bilakatu dan eskulturagilearen hogeta hama-
rretik gora urteko ibilbide artistikoa.

Hasikera-hasikeratik, joan dan mendeko
hirurogeta hamarreko hamarkadearen erdialdetik
hasi eta larogeiko hamarkada guztian zehar ia-ia,
José Ramén Andaren eskulturek ospe handia ja-
detsi eben Euskal Herrian, batez be. Bere eskul-
turak katalogo askotan emon zituen argitara, eta,
1983an, lehenengo saria irabazi eban Donostiako
Eskultura Biurtekoan, bai eta eskultura-arloko Gure
Artea' saria be. Gauza bera jazo zan Espainiaren
gaineratikoan, 1983an
16en Erakusketan? egon
zalako, Madrileko Egam
galerian erakusketa han-
dia egin ostean. 1983.
urtean be, Jacako Il. Es- &
kultura Biurtekoko lehe-
nengo saria irabazi eban,
eta, banan-banan zein
taldean, erakusketa bat .
baino gehiago egin zituan %
Bartzelonan.  Edozelan
be, 1989ko urtarrilaren

anda

20an, tailerretik etxera joia-
la (300 metro eskas egozan
euren artean), auto batek atra-
pau egin eban. Sasoi haretan,
Bilboko Arte Eder Museorako
erakusketa prestetan ebilen,
eta edegiteko eguna be imini-
ta egoan. Halanda be, ez eben
erakusketa egin®, eta istripuak
jokoz kanpo itxi eban ia-ia. 39 urte eukazan orduan.
Dana dala, Andak egunez egun behar egiten segidu
dau, temaz eta gogotik, eten barik, eta eskulturak
zein erakusketak egin ditu, harik eta gurtzako artis-
tea izan arte ia-ia. Hori guztiori dala eta, ulertzeko
modukoa da artikulu honetan, gainetik bada be,
Nafarroako eskulturagilearen ibilbidea berrikustea
eta gaur egunera arte jorratu dituan lan-lerro nagu-
siak iradokitea.

Funtsean, bere biografian, Madrileko San
Fernandoko Eskolan egondako sasoia (1970-1974)
nabarmendu behar dogu, oso garrantzitsua izan
zalako bere bizitzeari* zein prestakuntza akade-

LI, Gure Artea izan zan, Bertan, Dario Urzay pintura-arloan saritu eben; eta José
Ramén Anda, eskultura-arloan.

Z IIl, erakusketa hori Espainiake Arte Garaikideko Museoan egin eben Madrilen,

1983ko udabarrifudan. Honako honeek aukeratu eta euren lanak imini zituen ikusgai:

José Freixanes, Don Herbert, Anton Patifio, Luis Canelo, Marta Cardenas, Juan Uslé,

Pedro Simdn, Cristidn Domecq, Gines Sanchez Hewvia, Fernando Almela, Andrés Na-
gel, Xavier Grau, Angeles Marco, Gemma 5in, Gui-
llerma Chamorro eta José Ramén Anda.

* Ezelango azalpen barik. Horren ondorioz, eshul-
turagilea samin geratu zan, are gehiago museoak
berak gutun ofizialaren bidez eskainl eutsanean
egunak iminita eukazan erakusketa egitea,

?. Kuboaren deskonpesizinoa, 1973.
Buztinezko maketea.
.""u Artistearen maketen artxiboa.

Descomposicién del cubo, 1973.
Maqueta en arcilla.
Archivo de maguetas del artista.



mikoari® begira. Bertan, oso goiz egin zituan le-
henengo sorkuntza-lanak, abstrakzinoaren nahiz
figurazinoaren arloan. Ukorik eta oposizinorik egin
barik, jarraian edo txandaka, horra hor Andaren ja-
torri ugariaren iturburua, hau da, XX. mendeko le-
henengo zatian abstrakzinoaren eta figurazinoaren
artean jazotako erabateko dikotomia edo lanketaren
eta modelaketaren arteko ohiko banaketa. Rudolf
Wittkower historialariak adierazotakoaren arabera,
Pliniotik abiatuta, banaketa hori Albertigaz argitu
zan errenazimentuan, eta osteko bost mendeetan
egon zan indarrean. 1918an, Eric Gillek argi eta
garbi azaldu eban zer zan: “Modelaketa eransteko
prozesua da; eta lanketa, ostera, kentzekoa.”

Lehenengo bilaketetan, San Fernandoko
Eskolan egondako sasoiaren amaieran, Anda for-
mea deskonposatzeko lanketa egiten hasi zan, ku-
boan® eta antzeko irudi geometrikoetan oinarrituta
(1973), eta behar hori oso emonkorra izan zan os-
teko lanetan. Izan be, lan garrantzitsuak daukadaz
berbabide: Juan de Antxietarentzako omenaldia’
(1979-1986), Irufiako
Hiru-Bide parkean dago
iminita, eta apur bat bi-
ratutako 2 x 2 x 2 me-
troko kuboan oinarrituta
egin eban Lasturko ka-
reharrian; Argi izpia eta
oreka eskulturea (1979-
2003), Nafarroako Uni-
bersidadeko Campusean
dago iminita, eta granito
baltzezko 1,10 metroko
eta 1,80 metroko be-

sodun kuboan oinarrituta egin eban; eta geometria
kurboko Haizean piezea (1978-2002), mobikorra
da eta bertsino zoragarri bat baino gehiago euki
ditu; esate baterako, egurrezkoa eta Tolosan imini-
tako kanpoko eskulturea. 4 x 4 x 7 metroko egitu-

* Frankismoaren amaierako urteotan, Anda Madrilen bizi zan, Kazetaritzako ikas-
leentzako egoitza batean. Manuel de Unciti bertako zuzendaria zan, eta, astero,
kazetaritzaren munduko pertsonaia garrantzitsua konbidetan eban afaltzen. Bertan,
Imanol Uribe, Javier Aguiresarobe eta J.A. Rebolledo egozan, besteak beste. Era be-
rean, 1970, urtean, Arte Edemetan sartzeko prestetan ibili zan, Arkitekturan sartzeko
aukera emoten aban marrazki-akademia batean. Marrazki teknikoa, orbana eta Miloko
Venusaren eta Diskoboloaren erreprodukzinoetan cinarritutako estatuagintza klasikoa
ikasgaiak eta paisaia ziran, eta, bertan, Ernesto Quero, Antonio Cabezas, Ahvaro de
Luna Alvargonzdlez eta José Ramdn Anda ikasleek, besteak beste, eta Rosendo Lo-
riente ruzendariak adiskide egiten ziran, eta indarreko joera artistikoen erakusketak
ikusten joaten ziran, zapatu arratsaldeetan eta domeka goizetan. Andak cso gogoan
daukaz Liburutegi Mazionaleko etxabera eta Erretiro Oneko etxetzarrera egindako
ikustaldiak, arte garaikideko galerietara egindako ikustaldiak ahazrtu barik.

Juan Daniel Fullzondok zuzendutako eta Juan Huartek babestutako “Nueva Forma™
aldizkariaren urte gogoangarriak ziran. Bertan, era lehergarrian nahasten ziran aban-
goardia artistikosi buruzko informazinoa, artista garaikideen lanak (Eduardo Txillida,
Jorge Oteiza, Antonio Léper...), arkitektura arrazionalistari eta espresionistari buruzko
hausnarketa historikoa, arkitektura garaikidea eta clerkaritza. Ezelango zalantza ba-
rik, eragin handieneko aldizkarietako bat izan zan sasoi haretan, bai eta Andarentzat
be.

# Unada hometan, San Fernandoko Akademian, zazpi ikasle egozan ikasturteko, Es-
kulturako espezialidadean, Pinturako esperialidadean egozan 70 ikasleen aldean.
Halanda ze, ez da harritzekoa holako hartu-emona egotea ikasleen eta irakaslesn
artean, maila akademikoari zein personalari begira. Francisco Toledo (Erromako saria
irabazi eban, eta oso ondo ezagutzen eban Italiako eskultura garaikidea), Cruz Solls
(Erromako saria irabazi eban, eta harizko zein egurezko lanketako irakaslea zan)
eta Eduardo Capa irakaslesk eta eskulturagileek zeresan handia euki eben Andaren
prestakuntzan.

51973, urtean, 23 urte eukazala, Andak lehenengo erakusketa egin eban San Fer-
nandoko Eskolako beste ikaskide batzuekaz, UNESCOren Lagunen Alkartean, Madri-
len. Kuboaren deskonposizinoan cinarritutako eskultura bi imini zituan ikusgai. Gaur
egun ikusita, Andaren lan-lemo emonkorrenetako baten adierazgari izan ziran, euren
ondorioz egurrezko eskultura asko sortu zitualako geometria zuzenakaz edo geometria
kurboakaz,

T Juan de Antxieta XVI. mendeko eskulturagile zoragarria zan, eta Andak ikaragami
miresten eban. Espainian, Migel Angelen eraginpeko eskolakoa zala esaten eben.
Hona hemen bere lan garrantzitsuenak: Santa Klara komentuko erretaula, Briviescako
Santa Kasildako aldarea, Jacako katedraleko Hirutasuna, Zumaiako emetaulako San
Pedroren Liberazinoaren erliebea, Zaragozako La Secko lanak, Nafarmoako lan batzuk,
Tafallako eleizako erretaula, Agoitzeko eta Berastegiko eleizako lanak eta Irufiako
katedraleko lana. Hain zuzen be, bertan lurperatu
eben, eta Andaren oso gogokoa dan epitafica imini
eustsien; “Ez zituan bere lanak goratu, ez besteenak
kritikatu®.

Juan de Antxieta testuingururatu gura dabenentzat,
ikus Goya aldizkaria, 74/75 zenbakiak, 1966k0 irai-
la-abendua, Migeel Angeli eskeinitako alea,

Juan de Antxietarentzako omenaldia,
1979-1986. Xehetasuna

Lasturko harria, 2x2x2 metro.
Hiru-Bide parkea, Irufia.

Homenaje a Juan de Antxieta,
1979-1986. Detalle

Piedra de Lastur, 2x2x2 metros.
Parque de Hiru-Bide, Pamplona.

rea dauka, burdinazkoa da eta 1,50 metroko dia-
metroko aluminiozko piezea dauka erdian.

Aldez aurretik, kuboan oinarrituta egindako
lan garrantzitsu bitan euki eban jatorria: Kuboaren
deskonposizinoa tetraedroetan eta bere konbinatoria
1(1972) eta Kuboaren deskonposizinoa tetraedroe-
tan eta bere konbinatoria Il (1972) lan konplexua-
goa. Bertan, etzundako sei piramide deskonposatu
zituan, harik eta diamante-itxura emon arte. Holan,
bada, bitarteko irudi ugari sortu zituan. Lanok Ipar
Amerikako Sol Lewitt artistearen ikerketa garaiki-
deak dakarskuez gogora.

Bestetik, Andak Espainiako eskulturearen
korronte figuratiboa barritu eban, Italiako eskultu-
ra garaikidearen zati handi baten eragina, eskultura
modernoko hiru gailurren, hiru M-en (Arturo Mar-
tiniren, Giacomo Manzuren eta, batez be, Marino
Mariniren) eragina hartu ebalako kon-
tuan bere lanetan. Marino Mariniren
eragina erraz antzemoten da, Kirolari .
Zaharra (1973) izeneko pieza zora- \
garriaren modelatuko eskuetan eta \
buruan, batik bat. Beharbada, biluzi '
horrek artistearen aita ekarriko deus-
ku gogora. Hogeta lau urte eukaza-
la, buztinez modelau eban eskolan,
laugarren mailako azken ariketa mo-
duan. Eduardo Capa irakasleari oso
interesgarria iruditu jakon, eta saritu
egin eban. Hori dala eta, poliesterrera
pasau eben; eta ostean, brontzera, Ar-
gandako galdategian. Gaur egun, lan
hori Capa Fundazinoan dago ikusgai,
Alacanteko Santa Barbara gazteluan.

1974an, Erromako Bekea emon eutsienez
eta Erromako Akademia Espainolean egon zanez,
are gehiago estutu zituan ltaliagaz eukazan loturak.
Bertan, hain zuzen be, lehenengo biderrez eta zuze-
nean ikusi zituan Erromako artea, Filarete, Donate-
llo, Miguel Angel, Gian Lorenzo Bernini eta Antonio
Canova maisuen eskulturak eta ordura arte irudien
bidez bakarrik ezagutzen zituan Marino Mariniren®,
Giacomo Manziren® eta antzeko eskulturagile garai-
kideen lanak. Erromako egonaldia eta eragina kon-
tuan hartuta, hiru lan nabarmendu behar ditugu.
Batetik, Unamunoren burua (1975) dogu. Andak
egurrez landu eban, eta larogeta hamarreko hamar-
kadearen hasikeran, brontzera hustu eban. Lan hori
ezin zoragarriagoa zan Jorge Oteizarentzat. Izan be,
oso eskulturagile garrantzitsua izan zan Andarentzat,
baina ez hainbeste formei begira, ideiak eten barik
sortzeko eta bultzatzeko eukan gaitasunari begira
baino. “ldeia onena esku-azpian sartzen da", esaten
eban. Horra hor Andaren Umedun andrea (1975) la-
naren modelatu txikia, gero brontzera pasau baeban
be. Bertan, beharbada, Giacomo Manz( eskulturagi-
learen lan batzuen fintasun gorena antzemoten da,
bai eta eskulturagilearentzat umedun andreak beti
euki dauen estimulua be, Picassori be jazoten jakon

® Sacoi hometan, liburu bikain hau erosi eban: Herbert Read, Patrick Waldberg, G.
di Lazzare, Complete Works of Maring Marini, Tuder
Publishing Co Mew York, 1970,
¥ 1974an, Anda Erromako inguruko Ardean dagoan
Manz( Fundazinoa ikusten joan zan akademiako
idazkariagaz, Juan Antonio Morales zuzendaria za-
nean, Manzi 1908an jaio zan, eta, 1970. urtean,
¥X. mendeko zati adierazgarri batean eragin efa ga-
rrantzi handieneko arte eta arkitektura historialaria
zan Rudolf Wittkowemrentzat, unadako lehenengo
eskulturagile italiarra izan zan, “gainazal finetarako
eukan talentuagaitik™. lkus R, Wittkower, La escul-
fura: procesos ¥ principics, Alianza Ferma, Madril,

| 1980, 308-309. or.

| Haizean, 1980.
Haretxa, 25x25x110 cm-ko egiturea eta
2B cm-ko diametroko haretxezko piezea,
Bilduma pribadua, Bartzelona.

Haizean (En el aire), 1980.

| Roble. Estructura de 25x25x110 cms y

J una pieza de roble de 28 cms de diametro,
Coleccion privada, Barcelona.

lez. Erromaren eta Migel Angelen eraginpean, orain-
dino badago 197 7ko Zutik lana aitatzerik. Egurrean
landutako beso miresgarria da, ukabila dauka zarra-
tuta eta metro bitik gorako altuera dauka. Trantsizi-
no politikoan bertan egin eban, eta orain dala gitxi
(2004an) ikusi ahal izan dogu Donostiako Koldo
Mitxelenako Ganbaran urte horreen inguruan egin-
dako atzera begirako erakusketan (Disidentziak Oro.
1972-1982). Lanak tinko eutsi deutso denporearen
iragaitzeari.

Erromako egonaldia oso aberatsa eta emonko-
rra izan zan, beste bekadun eta diziplina batzuekaz
eukitako hartu-emonei jagokenez. Urteotan, Clara
Gangutia margolari figuratiboa eta Eduardo Lépez
de Arigita arkitektoa eta grabatugilea izan ziran
bere lagun minenak, eta, gaur egun be, Andak har-
tu-emona dauka eurakaz. Era berean, nabarmendu
egin behar da urte horreetan oso arlo desbardine-
tarantz edegi zirala; esate baterako, urian bertan
garatutako zinea'® eta, batez be, arkitektura garai-
kidea'!, diseinua'? eta Via Condottiko zein inguruko
erakusleiho-apainketa.
Arlo horreek guztiak oso
desbardinak badira be,
konstruktibotasuna azpi-
marratzen dabe batzue-
tan; eta beste batzuetan,
ostera, ikusizkoa baino
ez dana. Alderdi biek ze-
resan handia euki eben
bere prestakuntzan.

Konstruktibota- ‘ e
sunari eta arkitektoniko- PRy
tasunari begira, agian ez

A\ 3

da zorizkoa izan maketek!*® eta hiru dimensinoko
azterketek probetan beti euki daben zeresana. Hain
zuzen be, artistearen sorkuntza-prozesuko lehenen-
go faseetan egin dira beti, eskulturagileak beti arazo
partzialak konpontzeko erabili dauen marrazkiaren
aldean.

Bestetik, ikusizko kultura handiko gizona
da, gustu aparta dauka gauzei begiratzeko orduan
eta irudiz, sentsazinoz eta esperientziaz egindako
kulturea dauka. Barriro esan behar dogu alderdi
konstruktiboak eta ikusizko alderdiak zeresan han-
dia euki ebela bere prestakuntzan, eta, artista guz-
tiei jazo jaken lez, bere kabuz ezagutu ditu gauzak,
irakaskuntza arautuko liburuetako eta irakurkete-
tako azterketa sistematikoetatik harantzago, oso-oso
gitxitan ixten dabelako arrastorik.

Gazte-gaztetatik, Andaren prestakuntzan
bigarren osogaia agertu zan, hau da, 0so-0s0 go-
goko eukazan materialak eta ondo baino hobeto
ezagutzen zituan: bere lan-ibilbidearen hasikerako
egurra (haretxa, gaztainondoa, intxaurrondoa, ezpe-

2 Andak eta Erromako Akademia Espainolean eukazan lagunek Piazza Mawonako
zine-kiub bitara joateko abonua eukien.

' Urte horreetan, Tendenzaren ezarpena erabatekoa izan zan ia-ia. Mobimentu horre-
tako liderra Aldo Rossi arkitekto italiarra izan zan, eta guztien gaineko eragina euki
eban. Tendenza os0 emonkorra izan zan arkitekturako eskoletan bokazinoak sortzeko
orduan efa uri-azterketetako zein azterketa historiko gegoangarrietako oinarri analitiko
moduan erabilteko orduan. Halanda be, oso tamalgarria izan zan bere jarraitzaile-
entzat eta larogeiko hamarkadara arte iraun eban sasoiko arkitekturearentzat.

12 Hilabete horreetan, Eduardo Lopez de Arigita arkitektoak eta José Ramén Andak

luzaroan berba egin behar izan eben Erroman arkitektureari zein diseinuari buruz.

Sasoi haretan, Italiako diseinua zoragarria zan orainding, gainbehera egoan amen.
Hain zuzen be, Vico Magistretti eta Carlo Scarpa
arkitektoen diseinuek zeresan handia euki eben An-
daren lanetan.
1 Maketak Andaren lanen arixiboak dira. Buztinez,
alanbrez, kartoiz eta igeltsuz egindako azterketak
dira. Benetan zoragarria da bere tailerreko apalate-
gietan dagozan buztinak ikustea.

Kuboaren deskonposizinoa tetraedroetan 1,
1972.

Haretxa, 19x19%19 cm.

Artistearen bildumea.

Descomposicidn del cubo en tetraedros I,
1972.

Roble, 19x19x19 cms.

Coleccidn del artista.

la, kereizondoa) -materialok oso desbardinak dira
euren artean-, alabastroa, harria, brontzea, “cor-
ten" altzairua, aluminioa edo geroagoko marmola
bera.

Materialen gaia oso interesgarria da. Batetik,
kritikarien eta adituen artean nahasmendu handia
egoten da, Andaren materialei eta, batez be, egurra-
ri buruz berba egiten dabenean. Bestetik, gaur egun
materialen berreskurapenari buruz berba egiten da,
batik bat. Naturalismoaren formula barria da, eta ez
dauka ezelango zerikusirik Andak materialak erabil-
teko eukan moduagaz.

Materialen kultura horretan hezteko, oinarri-
zkoa da 1949an Nafarroako Bakaikun jaiotako José
Ramén Anda familiaren aroztegian hazi izana. Ber-
tan, maisu ebanista handia ezeze, zizelkari bikaina'*
be bazan aita. Umetatik, eskultura garaikidean'®
oso bitxia, bakarra zan esperientzia
berezia bizi izan eban, egurraren
ezaugarrien eta eraikuntza-tekniken
tradizinoaren inguruan. Euskal He-
rriko naturea eta zugatxen bilakaera
zehatz-mehatz ezagutzen zituan, bai
eta lehortegi eta zerrategi guztiak be.
Era berean, tradizino luzeko baliabi-
de teknikoak jaso zituan, egurrez ere-
giteko orduan. Baliabide batzuk aitak
asmau zituan, eta beste batzuk, oste-
ra, erabat ahaztuta egozan. Eskultu-
ragileak ez dau inoiz herriko benetako
artean eta kulturan iminitako oinarria

galdu.

Bestetik, artisautzagaz eukan
hartu-emona aitatu beharra dago, al-

derdi horri buruz berba eginkeran nahasmendu uga-
ri sortu diralako. |zan be, ez da inoiz hartu-emon a-
problematikoa edo adeitsua izan. Andak egurragaz
daukan hartu-emona indarkerian oinarrituta dago;
eta laguntzaileakaz daukana, hezkuntzan eta esti-
muluan. Urteen joan-etorrian ahaztutakoa hartzera
behartzen ditu laguntzaileak. Egurraren tradizinoa-
gazko hartu-emona hartu-emon benetan erronkatsua
da beti. José Ramén Anda egurra'® maite dauen
olerkaria da edo ezelango arrisku barik emon beha-
rreko urrats guztiak zeintzuk diran dakian ogibideko
artistea da. Horrezaz gainera, egurra derrigortzen
dau, gogorkeriaz torturetan dau, grapen, tiranteen...
bidez (artisteak berak “lurpeko beharra” dala esan
dau nonoiz), materialari berak gura dauena atera-
teko. Inoiz ez dau material organiko nagusia dan

u »pgirikoa danez, umetatik bizi neban giroak eragin erabagigarria euki dau eskul-
turagintzan jarduteke orduan. Ez dakit noiz erakarri ninduan jarduera honek, ibil-
ten noiz ikasi neban galdetuko bazeunst lez sentiduten naz. Dana dala, oso gogoan
daukat umetan aitak egindako altzariak ikusten nituanean. Altzari erenazentistak
edo Luis X altzariak ziran, aitak nire begien aurrean egumetik ateraten zituan altzari
zoragarriak, alegia”, Juan Zapaterrek J.R. Andari egindako alkarrizketa, 1986ko api-
rilaren Sean Navarra Hoy egunkarian argitara emondakoa,

Aitak ebanisten eta zizelkarien ogibidea ikasi eban lrufian, Gasteizen, Bilbon eta ho-
geiko hamarkadako Bartzelonan. Bertan, hain zuzen be, Modermismeko azken sasoia
efa Noucentismeren indarraldia bizi izan zituan. 19290 Exposicidren ostean, Euskal
Herrira bueltau zan Bartzelonatik, krisi ekonomikoaren ondorioz bertan bizitzerik ez
egoalako.

* Hamahiru edo hamalau urte eukazala, Andak gogoan dauka, mendian gora eta
behera ebilzala, aitak azaldu egiten eutsala enborra espiralean bihurtuta eukien hare-
txak eta begien aumean ederak ziran haretxak os0 arazotsuak zirala behar eginkeran,
remrearen ebagidura arteza zalako.

1 Alderdi horri buruzko testu iradokigarria ezagutzen
dot, eta 050 ondo joake José Ramdn Andari. Antonio
Gamonedaran “Pasién de la madera” testua daukat
berbabide, eta erakusketa honetako katalogoan
dago: Un bosque en obras, En |3 escullura espafiola
en madera, Segoviako Estebam Vicente Arte Garai-
kideko Museoa eta Caja Madrid Fundazinoa, 2000,
67-75. or. Bertan, honako honeen egurmezho askul-
turak emoten dira argitara: Joaquin Torres Garcia,
Julio Gonzdlez, Picasso, Angel Femrant, Alberto Sén-
chez, Esteban Vicente, Francisco Lasso, Eduardo
Txillida, Moisés Villkila, Remigio Mendiburu, Adolfo
Schlosser eta Francisco Leiro, bai eta Andaren lan
bi be.

Kirolari zahamra, 1974.
Brontzea, 165xB0x36 cm. Santa Barbara
gartelua (Capa Fundazinoa). Alacant.

Viejo deportista, 1974,
Bronce, 165:B0x36 cms. Castillo de Santa

Bérbara, (Fundacion Capa). Alicante.

egurraren aurrean etsitzen, benetako borrokea da-
goalako beti, desbardintasunak eta muga materia-
lak topetako. Hori dala eta, batzuetan, artisteak
neke fisiko eta mental itzela sentiduten dau, harik
eta “egonkortzeko fase” gatxa igarotakoan mate-
riala menderatu arte, zeozelan esatearren. Artis-
tea formen bilakaeraren gaineko kontrola galduko
ete dauen bildur da. Ez da ohiko eskulturagilea,
“eraikitzailea" baino, Jorn Utzon arkitekturearen
arloan dan lez (“The Innermost Being of Architec-
ture” -1948-). Hain zuzen be, artisautzako osogai
sendoak agiri dira sorkuntza-lanetan, eta antzeko
ezaugarriak daukiez euren nortasunean. “Berez
giltzapetua" eta “oso-oso pribadua” zala esaten
eban Richard Westonek!” ezelango divo-izakera ba-
rik egindako monografia kanonikoan. Andarentzat,
denporan zehar egiten dan formea menderatzea
da konposatzea: “Betearazpen azka-
rra ezaugarri bereizgarri daukan arte
garaikidean jazoten danaren aldean,
nik astiro-astiro behar egiten dot, ha-
rik eta beteten nauen piezea jadetsi
arte. Horrezaz gainera, urteak joan,
urteak etorri, gero eta presa gitxiago
daukat."®

Bestetik, eskultura zehatza
eta “garbia da (ez leundua, batzue-
tan adierazo daben lez), oso zeda-
rritua eta oso zehatza. Halanda ze,
ez da inoiz gubiaren edo arraspearen
keinu adierazkorra agiri, ez eta pitza-
durarik be.”'® Ostean, Andak egurra
desmaterializau egin gura izan daue-
nez, bere lanetan are nabariagoa izan

da tresnearen aztarnea, eskuilaren bidez egindako
beharra edo motozerrearen ebagiduraren arrastoa,
edo iztukuaren bidez egindako akaberak, hareazko
zorrotada, kolorea. Holan, bada, egurraren zerroa ez
da hain erraz antzemoten eta are osoagoa da pie-
zea.

Funtsean, eskuz behar egiten dau, tailerreko
beharra da, enpirikoa. Ezaugarri hori bere lanetan
nabaritzen da, ezaugarri sentsorial eta tektoniko
handia daukielako. Horren ondorioz, hasikera-ha-
sikeratik honako osogai zoragarri hau agertu da
eskulturetan, sentsualismo aparta, alegia. Lanek
esku artean erabiltera, ikutzera konbidetan ditue
ikusleak, ezagutzeko eta gozatzeko benetako mo-
WIERERER

Hirugarren osogai garrantzitsua be badago.
Aurrean esandakoagaz lotuta dago, eta oso era-
bagigarria da Andaren prestakuntzan. Max Billen
lanakaz eukitako topaketaz berba egiten gabilz.
1980. urtean jazo zan Bartzelonako Miré Funda-
zinoan, erakusketa gogoangarria egin zanean®.
Egia esan, Andak baeukan artista suitzarraren lanei
buruzko informazinorik, erakusketara joan baino le-
hen. 1973an, Nueva Forma aldizkariak ale mono-

T Richard Weston, Utzon |nspiration-Vision Archi-
tecture, Edition Blondal, Hellerup, 2002, 404. or.
# José Ramdn Andak 1992an El Pais egunkarian
esandakoa, Regina Valenzuelaren “El escultor José
Ramén Anda exhibe sus esculturas mobiliaries en
Barcelona” kronikan, ait. lana,

1% José Luis Merinok José Ramdén Andari 1983an
Deia egunkarian egindako alkarrizketa.

= pckoren artean, Max Bill. Erakusketako katalogos
{1980ko martiaren 12tik apirilaren 20ra). Bartzelo-
na, Joan Mird, 1980, Andaren liburutegian, honaka
liburu zoragarri hau be badago: Eduard HOttinger,
Max Bill, abec edition Zurich, 1978,

Unamunoren burua, 1975-1990,
6/7. zenbakia.

Brontzea, 46x31x33 cm.
Artistearen bildumea.

Cabeza de Unamuno, 1975-1990,
namero 6/7.

Bronce 46x31x33 cms.

Coleccidn del artista.





